
Kyrkjelyden sitt årsmøte 
22. mars 2020 kl 12.30
ÅRSMELDING 2019
HJØRUNDFJORD SOKNERÅD

Hjørundfjord sokneråd var slik samansett:

Medlemer:




              Vara:
              
Lisbeth Vatne Nilsen – leiar

Regine Solberg Aklestad- nestleiar

Kjersti Johnsen Riise- medlem

Ingunn Boye-Olsen- medlem

Siw Bjørdal Lillebø- medlem

Normann Dimmen – medlem

Rune Asbjørn Mo- 1. vara

Svein Ivar Holen- 2. vara

Margrete Øye Fivelstad- 3. vara

Anne Fride Gulbrandsen- 4. vara

Kari Asbjørg Riise- 5. vara
Espen Aarseth – sokneprest, medlem

Medlemer frå november 2019:



Vara:    
Regine Solberg Aklestad- leiar

Lisbeth Vatne Nilsen - nestleiar

Håvard Aklestad - medlem

Ingeborg Holen - medlem

Hallvar Mo - medlem

Arve Rødvik – medlem

Elias Inge Øye – 1. vara
Marit Skare Rekkedal - 2. vara

Jorun – Karin Bjørdal - 3. vara

Sølvi Anita Viddal Hustadnes - 4. vara

Grethe Wibeke Holen – 5. vara

Espen Aarseth – sokneprest,  medlem

I Ørsta kyrkjelege fellesråd møter Siw Bjørdal Lillebø og Normann Dimmen

Nye medlemar frå desember 2019  er: Håvard Aklestad og Hallvar Mo
MØTE

Sokneråda har i 2019 hatt  8 møter,  og har handsama 33 saker. 
Store saker dette året har vore sluttføring av nye sitteputer, barnefestivalen, konsertar og filmteater,  countrymesse og Kyrkjeval.
TILSETTE I KYRKJELYDEN

Espen Aarseth sokneprest 
Kantorar er Marie Austrheim og Ketil Grøtting (tilsett til desember 20.12.2019)
Ny tilsett organist er John Inge Bjøringsøy (frå 01.01.2020)
Kantorane er tilsette i Ørsta kyrkjelege fellesråd med teneste i Hjørundfjord, Ørsta og Vartdal. Stillingsprosenten for Hjørundfjord er 30%

Kyrkjetenar er Flingai Foloboi, han har stillingsprosent på 50% delt mellom Hjørundfjord og Bjørke kyrkje (ut 2019, etter dette er han tilsett i Fellesrådsområdet).

Dei fire sokna i Ørsta har to halve diakonstillingar. Knut Stave er tilsett i 50% og i den andre stillinga har Betty Ndea Søvik.

Kateket Caroline Sefu er  kateket  i alle sokna i Ørsta kommune. 
Kristin Vatne er tilsett som trusopplærar i 40% stilling.

Hans Olav Sætre er tilsett som trusopplærar i 40% stilling.

Diakon Betty Ndea Søvik har 20 % stilling i trusopplæringa (sidan hausten 2018)
KYRKJELEG ÅRSSTATISTIKK 2019
Det var utført 9 dåpshandlingar – av desse er 7 ikkje busett i soknet.  (2018:  9 / 7)
Det var  9 konfirmerte. (2018: 10 )
8 vigsler vart utført i soknet, 6 av dei i Hjørundfjord kyrkje (2018: 10 / 9)
Det var  11 gravferder i soknet. (2018: 9)
Hovudgudsteneste på  søn- og helgedagar  var 24. (2018: 24) Utanom søn- og helgedagar har det vore 4 gudsteneste. (2018: 4)
Av totalt  28  (2018: 28) gudstenester har det vore 4 familiegusteneste (2018: 4) og 18 gudsteneste med nattverd (2018: 18). Deltakartalet totalt var 2128 på alle 28 gudstenestene (2018:2015). Dette gir eit gjennomsnittleg oppmøte på  76 deltakarar per gudsteneste (2018: 71).  På skulegudstenesta før jul var det 191 personar til stades (2018: 121). På Julaftan var det  156  frammøtte(2018: 186).  Det var 2 konsert/musikkandakt i regi av kyrkjelyden, og her møtte 442 personar opp (2018: 3 / 377). Det var og 5 arrangement i regi av andre, og her møtte 712 personar opp. (2018: 4 / 343)
REKNESKAP 2019
Hjørundfjord sokneråd hadde ståande på disposisjonsfond pr. 31.12.2019  kr.84.973,37.
Drifta gav eit meirforbruk i 2019 på kr 31117,42  for soknerådet, som vert å dekke av soknerådet sitt disposisjonsfond.
Fasteaksjonen 2019 der konfirmantane, foreldre og frivillige gjennomførde ein flott innsamlingsaksjon; gav kr. 9.493,00  
Barnefestivalen gav kr. 4451,00
Sitteputer gav kr 7870,00
Offer oversendt andre organisasjonar (også Kirkens Nødhjelp og Misjonsprosjektet) i 2019 var kr. 33.004,00
Offer til eige arbeid var kr. 52.140,63
TRUSOPPLÆRING

Alle born skal få 315 timar trusopplæring frå dei er 0 til 18 år. Vi oppfyller ikkje timetalet no, men ved samarbeid med dei andre sokna i Ørsta ønsker vi på sikt å klare dette.

Men vi har innarbeida nokre arrangement og utdelingar  som no er:

Dåp/dåpssamtale

Dåpslys og dåpsklut får born og foreldre med heim som minne på dåpsdagen. Ein fadder får ein pakke med tre gåver i. Desse gåvene skal dåpsbarnet få på dåpsdagen sin kvart år i tre år. Denne får alle dåpsfamiliar tildelt, anten dei bur i soknet eller 

4 år

Det vert arrangert undertur for 4- åringar på ein laurdag på våren. Søndagen etter får dei utdelt kyrkjebok. 7 av 9 born var med på dette.

1. klasse

På hausten ved skulestart får 6-åringane bok. 11 av 11 born var med på dette.

4. klasse 

I fleire år vart det gjort eit forsøk å invitere til Pinsefest i samarbeid med alle sokn i Ørsta utan å lykkes. 

I 2019 vart det gjort eit siste forsøk. Neste år ønsker vi å starte eit nytt tiltak i denne aldersgruppa.

5. klasse 

I 2019 vart Bibelboka delt ut til 7 av 8 born.

5. klasse og 6. klasse

I 2019 vart det forsøkt med Lys Vaken utan overnatting i kyrkja. Diverre måtte arrangement avlysast der det ikkje kom påmeldingar.

7. klasse 

8. klasse- konfirmanttid

I 2019 var det 9 ungdomar som hadde konfirmasjonsundervisning i Hjørundfjord.

Konfirmantundervisninga var eit samarbeid med Ørsta  og Vartdal. Det var konfirmantleir i Ulsteinvik i vinterferien 2019. 

Alle konfirmantane i Ørsta kommune hadde ”avsparket” av  konfirmantåret på Sæbø i september. Konfirmantane gjekk ei orienteringsløype gjennom Jesus liv. Det heile vart avslutta med samling i kyrkja med orientering.

Soknepresten og konfirmantane laga til lysmesse 9. desember, med julegrantenning etterpå. 
9. klasse- MILK- minileiarkurs

1 av 9 deltok på dette men fullførte ikkje pga flytting. Felles for heile Ørsta. 5 undervisningar i løpet av eit år, konfirmantleir-hjelpar og felles MILKhelg i samarbeid med bl. a Volda, Herøy og andre sokn på Søre Sunnmøre.

17 og 18 år: CREME - hjelpeleiar

4  deltok på dette. Desse var leiarar på konfirmantleir og avspark.
BARNEKOR

Kantor Marie Austrheim Riise er dirigent for Hjørundfjord barnekor. Det har vore 26 medlemar i koret i 2019. Barnekoret øvar annan kvar torsdag og har vore med på fleire arrangement, mellom anna familiegudstenestene.
MINIBOKHANDEL

Minibokhandelen er plassert bakerst i kyrkja. Dette er eit trusopplæringstiltak for alle aldergrupper. 
Dette er bøker somhandlar om kristen tru, og vert kjøpt inn etter innspel og ynskjer. Det ligg ein giro i kvar bok som skal betalast når ein kjem heim. Systemet er basert på tillit, og det ser ut vil å fungere godt. 

SKULE OG BARNEHAGE 

I samarbeid med  Sæbø Barnehage er adventsvandring i desember og påskevandring i fastetida.

Skulegudsteneste før jul, og før påske, i samarbeid med Sæbø skule er også årleg tradisjon. 
DIAKONI
Diakon har delteke på helgemessesøndagen og vore liturg på gudstenesta 17. mai anna kvart år.
Sokneprestane, diakon Knut Stave og Betty Søvik og andre frivillige held andaktane på alle sjukeheimar og eldresenter i kommunen kvar veke. Dette gjev ein turnus der bebuarane også får helse på dei andre tilsette. Andaktstida på Hjørundfjordheimen er  torsdagar kl. 10.30. Dei som bur og arbeider på heimane, set pris på desse andaktsstundene. To gongar kvart semester er det nattverdsgudsteneste på Hjørundfjordheimen. Vi takkar Hjørundfjordheimen for godt samarbeid.

MISJON
Kyrkjelyden har misjonsavtale med Himal Partner, som er ein organisasjon som støttar næringsliv, oppbygging av skular og helsetilbod i Nepal og Himalaya-regionen. Fokuset til Hjørundfjord kyrkjelyd er Mental Helse, og kyrkjelyden har bunde seg til å gje 4 offer i året til prosjektet, og gjerne ha eigne innsamlingar i tillegg.  
BARNEFESTIVALEN
Barnefestivalen gjekk av stabelen  9. juni. Dette er eit initiativ frå Hjørundfjord sokneråd i samarbeid med tilsette og frivillige. Her vart fleire barnekor i området invitert til ei konsertgudsteneste og etterpå var det misjonstivoli med matsal. Overskotet av inntektene gjekk til misjonsprosjektet Himal Partner. Totalt fekk vi samla inn kr 12.662  pluss det Himal Partner sjølv solgte varer for.
PRESTETENESTA.

Alle prestar er tilsette som sokneprestar i Søre-Sunnmøre prosti, med særskilt ansvar for kvar sine sokn. 

Espen Aarseth er sokneprest i  Søre –Sunnmøre prosti, med særskilt ansvar for Hjørundfjord og  Storfjorden sokn. Denne ordninga betyr at prosten kan bruke prestane over heile prostiet. Arne Moltubak er sokneprest i Ørsta og Ruth Eva Sollie er sokneprest på Vartdal.
Når det gjeld gravferd og vigsler, så har dei tre prestane i Ørsta kommune kvar sine tenesteveker. Når ein prest har tenesteveke så held presten alle gravferder og vigsler  i den aktuelle veka, i alle dei fire kyrkjene i kommunen. Kvar prest har slik tenesteveke  kvar tredje veke.

GUDSTENESTELIVET.

Biskopen har forordna 31 gudstenester årleg i Hjørundfjord sokn. Tidspunktene for gudstenestene har veksla mellom 11.00 og 19.00, ein sjeldan gong andre klokkeslett.
Hjørundfjord har høgtidsgudsteneste kl. 11.00 kvar første juledag. På førstedagane i påske vekslar ein med Storfjorden om tidspunkt formiddag / kveld annakvart år.
Frå 1. jan 2020 går Storfjorden sokn inn i Volda fellesråd-område, og gudstenestetidspunkt vil då verte lagt opp ilag med dei andre sokna i Ørsta.
Nyttårsgudstenesta er lagt til Hjørundfjordheimen.  
Generasjonskorpset og Mannskoret var med  på «Vi syng  og spelar jula inn». Dette er eit godt samarbeid som soknerådet ynskjer å helde fram med.
Konfirmantane tek aktivt del i gudstenestelivet som medhjelparar. Konfirmantforeldre tek med kyrkjekaffi, og vi har på denne måten kyrkjekaffi bakerst i kyrkja på kvar gudsteneste i konfirmant-året.
” VI SYNG  OG SPELAR JULA INN”

I 2019 hadde Marie Austrheim Riise og Espen Aarseth ansvaret for dette arrangementet. Espen Aarseth heldt andakten.  Lokale musikk- og songkrefter tok del. 
OPA KYRKJE 

Kyrkja var open tysdag og fredag kveld (18.00-20.00) i sommar også. Takk til dei frivillige som stilte opp som vakter, utan dei hadde det ikkje gått!  Om det ikkje alltid var så mange som kom innom, var dette likevel eit tilbod som soknerådet tek håpar å å føre vidare.

GRØN KYRKJELYD

Hjørundfjord er no Grøn kyrkjelyd. Dette vil seie at ein skal velje miljøvenlege alternativ der ein kan og ha eit medvite forhold til forbruk. Kyrkjelyden skal og nytte Fair Trade produkter der det er mogleg, og støtte opp om Ørsta kommune som Fair Trade kommune.
INNSAMLING TIL SITTEPUTER

Innsamlinga har pågått og så i 2019, og vi har no fullført og kjøpt inn puter til heile kyrkja. Takk for alle som gav pengar og støtta opp om dette!
AVSLUTNING

Det vert gjort ein stor frivillig innsats av mange i kyrkja og i soknerådet.
Soknerådet vil få takke alle frivillige og alle tilsette for det arbeidet dei gjer.

TUSEN TAKK FOR INNSATSEN I  2019!
